
Retningsliner for tildeling av kommunale stimuleringsmidlar for private 
bustadfelt 

Vedtekne av Kvinnherad kommunestyre den 18.09.2025. 
Revidert utgåve vedteken 21.05.2026 

Stimuleringsmidlar for private bustadfelt er ei søknadsordning finansiert over investeringsposten 
prosjekt 2094 Bustadutvikling. Økonomisk ramme for det aktuelle søknadsåret blir avgjort i 
budsjettvedtak eller gjennom separat kommunestyrevedtak. 

Prosjekt der kommunale stimuleringsmidlar har utløysande eƯekt for realisering, skal 
prioriterast. 

I 2026 vert det gjennomførd to søknadsrundar, éin i juni og éin i oktober. 

For at bruken av midlane skal bidra til at kommunen sine vedtekne mål og strategiar kan 
oppfyllast, er det vedteke følgjande retningslinjer for tildeling og bruk av midlane. 

 

 
1. Føremål og målsetjingar 

Midlane skal nyttast til å fremja auka bustadbygging, med særleg fokus på dei relevante 
strategiane i samfunnsdelen til kommuneplanen. Desse er: 

- Kvinnherad kommune vil arbeide med å få til auka bustadbygging  
- Konsentrert bustadbygging bør ha gangavstand til næraste tettstad eller knutepunkt. I 

bygdene elles skal spreidd bustadbygging vere eit tilbod. 
- Samarbeid mellom kommunen og lokalt næringsliv for å kunne tilby nok og tenlege bustader 

med høg kvalitet i bygdesentera 
 

2. Vilkår for tildeling  

Kommunen kan tildela midlar til private bustadfelt eller bustadprosjekt etter følgjande vilkår: 

1. Bustadfeltet/prosjektet må omfatta minimum 4 bueiningar med gangavstand til næraste 
tettstad eller kollektivakse. (Med tettstad er meint SSB sin definisjon og avgrensing. 
Gangavstand vert her sett til 500 meter. Kollektivakse skal forståast som vegnett med 
funksjonsklasse C og høgare, dvs. lokale/regionale/nasjonale hovudvegar). 

2. Prosjekt som rettar seg mot førstegangskjøparar og eldre skal prioriterast 
3. Det kan søkast om finansiering til naudsynt infrastruktur i bustadfeltet 
4. Det kan søkast om finansiering av rekkefølgjekrav for bustadprosjektet 
5. Dersom kommunen skal delfinansiera infrastruktur, er det eit vilkår at det på førehand er 

avtalt kommunal overtaking av anlegget, eller at tiltaket etter ei konkret vurdering vil ha 
allmenn nytteverdi. Løyving til infrastruktur med kommunal overtaking vert prioritert framfor 
private anlegg. 

 



3. Krav til søknaden  
 

1. Tiltaket må vera i tråd med overordna plan og/eller godkjent reguleringsplan 
2. Søknaden må innehalda naudsynt detaljert prosjektbeskriving, forventa salsprisar, tidsplan, 

budsjett og finansieringsplan 
3. Søknadsbeløpet må vera i samsvar med reglane for bagatellmessig støtte etter EØS-retten, 

og som er synt til i Forskrift om unntak fra notifikasjonsplikt for oƯentleg støtte. 
Bagatellstøtteregelverket set per 01.01.2025 eit maksbeløp på inntil 300 000 euro for kvart 
føretak over periodar på tre år. Kva som utgjer einskilde føretak er definert i 
bagatellstøtteregelverket. Dersom søkjar for inntil tre år attende har motteke bagatellstøtte 
eller andre oƯentlege tilskot til dekning av same kostnadar, må dette orienterast særskild om 
i søknaden 

4. Søkjar må kunna stilla bankgaranti og tilstrekkeleg finansiering. Kommunen sin del av den 
totale prosjektkostnaden kan i alle høve ikkje overstiga 1 million kroner 

5. Søknaden skal leverast via digitalt søknadsskjema tilgjengeleg på kommunen si heimeside 
 

4. Tildelingsprosess 
 

1. Søknadar vert handsama ein gong i året, med ein nærare fastsett søknadsfrist. 
2. Kommunedirektøren handsamar søknadane. Tilråding vert lagt fram som eiga sak for 

Formannskapet som gjer vedtak om løyving for tildeling. 
 

5. Praktisk gjennomføring, rapportering og kontroll 
 

1. Midlane kan utbetalast forskotsvis eller etterskotsvis etter konkret vurdering og avtale 
2. Mottakarar av midlane skal rapportera skriftleg om status for prosjektet til kommunen kvart 

halvår fram til ferdigattest, samt leggja ved ei oversikt over korleis midlane er brukte. Dette 
gjeld også ved utbetaling etterskotsvis 

3. Bruk av midlane i strid med vilkåra sett av kommunedirektøren, vil utløysa krav om 
tilbakebetaling, eller at tildelinga fell vekk. Same konsekvensar vil inntreƯa dersom tildelinga 
eller bruken av midlane er i strid med EØS-regelverket om oƯentleg støtte, inkludert 
bagatellstøtteregelverket og beløpsgrensa der 
 

6. Evaluering og justering 

Ordninga skal evaluerast årleg for å vurdera måloppnåing og eƯekt av midlane. Justeringar av 
retningslinjene kan gjerast basert på dette 

7. Informasjon 

Informasjon om ordninga vert gjort tilgjengeleg på kommunen si heimeside, og kunngjort 
særskild to månadar før kvar søknadsfrist 


